Тэма: Беларускія народныя казкі.
Форма правядзення: літаратурная гасцёўня.
Мэты: 
- садзейнічаць фарміраванню ў вучняў умення вызначаць змест казкі па малюнках або ўрыўках; фарміраваць матывацыю да чытання;
- садзейнічаць развіццю маўлення, пашырэнню слоўнікавага запасу вучняў;
- выхоўваць павагу і любоў да роднага слова.
Удзельнікі: вучні пачатковых классаў і іх бацькі.
Абсталяванне: мультымедыйная ўстаноўка, відэазапіс казкі, выстава кніг “Беларуская казка”, каляровыя алоўкі і папера для малявання, плакат “Казачная паляна”.

Ход мерапрыемства
I. Уступная частка.
Настаўнік: - Добры дзень, паважаныя вучні і іх бацькі! Сёння нас чакае незвычайная сустрэча, мы здзейснім падарожжа ў свет казак. На працягу многіх гадоў, і нават вякоў, дзецям расказвалі беларускія народныя казкі. Іх расказвалі нашы бабулі, мамы, старэйшыя сёстры і браты, а калі узнікла пісьменнасць і сталі друкаваць кнігі, бацькі іх сталі чытаць дзецям, і зараз дарослыя сваім немаўляткам адкрываюць цудоўны казачны свет, паказваюць прыгажосць беларускай мовы, знаёмяць з родным словам!
Настаўнік: - Я спадзяюся, что вам таксама чыталі бацькі казкі і вы іх вельмі любіце і добра ведаеце, что мы зараз і праверым, а калі у вас узнікнуць сумненні з адказам, то бацькі вам у гэтым дапамогуць. 
Настаўнік: - А зараз я прапаную вам успомніць самых вядомых героеў беларускіх народных казах. Для  гэтага вам неабходна будзе адгадаць наступныя загадкі (Слайд №2,3,4,5,6,7)
1. Маленькi шарык пад лаўкай
 Шарыць. (Мыш.)
2. Шапачка маленькая,
Камiзэлька нятканая,
Кафтанiк рабенькi,
Ды ходзiць босенькi. (Верабей.)      
3. Ён прысмакаў з’ еў нямала,
А калi харчоў не стала,
Лапу смокчучы, заснуў,
Ледзве не праспаў вясну. (Мядзведзь.)
4. Хвост, як мятла.
Па дарозе ўцякла, 
А сляды замяла. (Лiса.)
5. Лёг вусаты, а ўстаў гарбаты. (Кот.)
6. Хутчэй за вецер я скачу.
Куды захочаш даiмчу.
Калмата i гуллiва
Мая ўецца грыва. (Конь.)
II. Асноўная частка.
Настаўнік: Малайцы! Вось і успомнілі героеў казак, а ці ведаеце вы самі казкі, мы зараз і паглядзім. Будзе уважлівы, я буду зачытваць урывак з казкі, а вы разам з бацькамі паспрабуеце яе адгадаць:
1. “Касiў на лузе касец. Змарыўся i сеў пад кустом адпачыць. Дастаў торбачку, развязаў i пачаў есцi. Выходзiць з лесу галодны Воўк. Бачыць , касец пад кустом сядзiць i нешта есць.” (“Лёгкi хлеб”.) (Слайд №8)
2. “Тым часам узяла Лiсiца пад руку свайго Гаспадара, i пайшлi яны ў госцi. Прыходзяць на палянку. Чуе Кот – мясам запахла. Бачыць – цэлы баран ляжыць. Тут ён пасць наставiў, вусы натапырыў, ды адразу на барана накiнуўся. Есць ды ўсё бурчыць: “Мяў-у, мяў-у” (“Як кот звяроў напалохаў”.)
3. “Паляцеў верабей на мора і  паклiкаў марскога сокала. Прыляцеў Сокал i ўсё мышынае войска паглытаў. Адна толькi мыш, тая, што Вераб’я  падманула, засталася: у нару схавалася.” (“Верабей i мыш”.) (Слайд №9)
4. “Жыў адзін бедны мужык. Зіму сяк-так перакідаўся. А прыйшла вясна – хоць зубы на паліцу кладзі. Адна гуска засталася, ды і тая худая. 
- Занясу, - кажа мужык жонцы, - я гэтую гуску пану. Можа, ён дасць за яе крыху жыта. А там лебяда вырасце – як-небудзь і перакідаемся да новага хлеба”. (“Як мужык гусей дзяліў.”) (Слайд №10)
5. “Жылі-былі ў адным лесе лісіца і заяц. Жылі яны адзін каля другога блізка. Прыйшла восень, стала холадна, уздумалі яны сабе хаткі збудаваць. Вось лісіца узвяла сабе хатку са сняжку, а заяц — з пяску. Пражылі зімку, дачакаліся вясны. У лісіцы хатка растала, а зайчыкава — выстаяла. Прыйшла лісіца, выгнала зайчыка, стала сама там жыць у яго хатцы. Сядзіць зайка пад бярозай і плача.” (“Зайкава хатка.”) (Слайд №11)
6. “Жылі-былі курачка і пеўнік. Курачка яйкі несла, а пеўнік зярняткі здабываў, курачку частаваў. Выграбе з ямкі зярнятка і кліча курачку: 
- Ко-ко-ко, Чубатка, знайшоў зярнятка! 
Вось аднойчы выграб пеўнік вялікую бобінку. 
«Ну, - думае, - гэтага зярняці курачцы не праглынуць, з’ем хіба сам». 
Праглынуў - ды і падавіўся”. (“Як курачка пеўніка ратавала”.) (Слайд №12)
7. “Адзін чалавек пайшоў у лес дровы секчы. Насёк дроў, сеў на пень адпачыць. Прыходзіць мядзьведзь:
- Гэй, чалавек, давай будзем барукацца! Паглядзеў чалавек на мядзведзя: дужы калмач – дзе зь ім барукацца! Сцісьне лапамі – і дух вон!
- Э, кажа чалавек, што мне з табою барукацца! Давай сьпярша паглядзім, ці маеш ты сілу.” (“Не сілай, а розумам.”) (Слайд №13)
Настаўнік: - Малайцы! А зараз мы з вамі прагледзім відэазапіс беларускай народнай казкі, а потым вы мне адкажаце, як жа называецца гэта казка. (Прагляд відэазапісу.)
Настаўнік: - Ці спадабалася вам  казка? А хто галоўныя героі казкі? Дык, як называецца гэта казка? (Адказы вучняў.) (Слайд №14)
Фізкультхвілінка
Настаўнік: - Малайцы! Вазьміце, калі ласка, свае каляровыя алоўкі і намалюйце малюнак да гэтай казкі. (Гучыць музыка, дзеці малююць, а потым настаўнік робіць выставу з дзіцячых малюнкаў.)
Настаўнік: - Пакуль нашы юныя мастакі займаюцца творчасцю, я прапаную паважаным бацькам успомніць,  калі ласка, акрамя народных, якія казкі яшчэ бываюць? Так, сапраўды, гэта казкі, якія напісалі аўтары і называюцца яны аўтарскія. А можа хто-небудзь назаве аўтара і яго казку?(Адказы бацькоў.)
Настаўнік: - Давайце разам паспрабуем аднесці аўтара казкі і яе назву (запіс на дошцы):
1. “Мушка-Зелянушка і Камарык-Насаты тварык”.
2. “ Як воўк авечкаю прыкідваўся”.
3. “Сінявочка”.
4. “Чортаў скарб”.
5. “Скарб”.
А) Змітрок Бядуля
Б) Максім Багдановіч
В) Змітрок Бяспалы
Г) Аляксей Дудараў
Д) Уладзімір Караткевіч
ІІІ. Заключны этап. 
Настаўнік: - Малайцы! А зараз падзівіцеся, паважаныя бацькі, якія прыгожыя малюнкі атрымаліся ў нашых юных мастакаў! Мы абавязкова зробім выставу гэтых малюнкаў!
Настаўнік: - Вось і скончылася наша падарожжа па старонках народных казак. Ці спадабалася вам, рабяты? А вам, паважаныя дарослыя? Я спадзяюся, что ў кожнай сям’і прадоўжыцца знаёмства з беларускай народнай казкай і мелагучным родным словам! А ў завяршэнні нашай сустрэчы, я прапаную вам наступнае заданне: “Прадоўжы казачную фразу”. Зараз я буду называць пачатак фразы, а вам трэба будзе яе прадоўжыць:
”Ідзі туды, … (не ведаю куды.”)
“Скора казка гаворыцца,… (ды не скора справа робіцца.”)
“Гэта ўсё прыказка … (казка ўперадзе будзе.”)
“Кладзіся спаць, раніца … ( за вечар мудрэйшая.”)
“І я там быў, мед, піва піў… (па вусах цякло, а ў рот не папала.”)
А зараз адкажыце мне, (Адказы вучняў.)

Настаўнік: - Малайцы! У нас на дошцы змешчана казачная паляна, а ў вас на партах ляжаць малюнкі розных казачных героеў. Я прапаную вам размясціць вашага героя пад назвай яго казкі, а бацькоў папросім вам  дапамагчы. 
Настаўнік: - Вялікі дзякуй вучням і іх бацькам за актыўны ўдзел у нашым занятку. Да новых сустрэч з беларускай народнай казкай! (Слайд №15)


